
ԱՄՓՈՓԱԹԵՐԹ
ՀՀ ԿԱՌԱՎԱՐՈՒԹՅԱՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ  ԳՆՄԱՆ ՊԱՅՄԱՆԱԳՐԵՐԸ ԼՈՒԾԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1․ՀՀ ֆինանսների նախարարություն
	11.05 .2026թ․

	
	N 01/9/12278-2026


	Ձեր 27.04.2026թ․ N ԴԽ/23.1/16111-2026 գրությամբ ներկայացված ՀՀ կառավարության որոշման նախագծի վերաբերյալ, որով առաջարկվում է 1049 ծրագրի «21001. Պետական նշանակության ավտոճանապարհների հիմնանորոգում» և «21002. Տրանսպորտային օբյեկտների հիմնանորոգում» միջոցառումների գծով ՀՀ կառավարության ներքո նախատեսված չբաշխված միջոցներից 7,730.5 մլն դրամ (համապատասխանաբար 7,120.4 մլն դրամ և 610.1 մլն դրամ) հատկացնել 12 ճանապարհահատվածների հիմնանորոգման (26.2 կմ) և 1 տրանսպորտային օբյեկտի կառուցման աշխատանքների համար, հայտնում ենք հետևյալը.
Նախագծով 1049 ծրագրի 21001 միջոցառման մարզային նշանակության ճանապարհների ներքո նախատեսված օբյեկտների ցանկում ներառված են ճանապարհներ, որոնք Կառավարության 13.02.2014թ. N 265-Ն որոշման (այսուհետ՝ Որոշում) հավելվածով հաստատված անվանացանկում հանդիսանում են համայնքային նշանակության  ճանապարհներ (մարզային նշանակության ավտոճանապարհներ չեն): Ուստի, առաջարկում ենք տրամադրել հիմնավորումներ ներքոհիշյալ օբյեկտները Նախագծով նախատեսելու նպատակահարմարության վերաբերյալ.



- Վաղարշապատ քաղաքի Դանղյան փողոցի 300մ հատվածի հիմնանորոգում,











- ՀՀ Կոտայքի մարզի Չարենցավան համայնքի Բջնի բնակավայրի հանրապետական նշանակության «Ամրոց» պատմության և մշակույթի անշարժ հուշարձան տանող ճանապարհի նորոգում,









- Շիրակի մարզի Գյումրի քաղաքի Շիրակացի և Խորենացի փողոցների վերանորոգում:


	








Ընդունվել է ի գիտություն։ 
Նշված ճանապարհահատվածների/փողոցների  հիմնանորոգման, կառուցման համար ֆինանսական միջոցների հատկացումը կրում է շարունակական բնույթ, քանի որ դրանց նախագծման, փորձաքննության, շինարարության մի մասի, տեխնիկական և հեղինակային հսկողության իրականացման համար ՀՀ կառավարության  մի շարք որոշումներով արդեն իսկ հատկացվել են ֆինանսական միջոցներ: 

Մասնավորապես՝ 
Նախագծում ներառված՝ Վաղարշապատ քաղաքի Դանղյան փողոցի 300մ հատվածը հանդիսանում է Տ-3-26, Վաղարշապատ - Արտիմետ – Խորոնք – Առատաշեն – Տարոնիկ - /Հ-76/ տեղական նշանակության ավտոճանապարհի սկզբնամասի շարունակությունը և նույնպես գտնվում էր խիստ անբարեկարգ վիճակում, ուստի ՀՀ Արմավիրի մարզպետի խնդրանքով այն վերոհիշյալ մարզային նշանակության ավտոճանապարհի հետ ներառվել է ծրագրում, ՀՀ կառավարության 11․12․2025թ․ թիվ 1827-Ն որոշմամբ 2025թ-ին իրականացվելիք մասի համար հատկացվել են ֆինանսական միջոցներ և արդեն իսկ ընդունվել և վճարվել են 65,251,386 դրամի կատարված շինարարական աշխատանքները:

Նախագծում ներառված՝ ՀՀ Կոտայքի մարզի Չարենցավան համայնքի Բջնի բնակավայրի հանրապետական նշանակության «Ամրոց» պատմության և մշակույթի անշարժ հուշարձան տանող ճանապարհի նորոգումը ներառվել է ծրագրում ՀՀ վարչապետի հանձնարարությամբ, ՀՀ կառավարության 05․06․2025թ․ թիվ 727-Ն որոշմամբ 2025թ-ին իրականացվելիք մասի համար հատկացվել են ֆինանսական միջոցներ և արդեն իսկ ընդունվել և վճարվել են 72,134,830 դրամի կատարված շինարարական աշխատանքները:

Նախագծում ներառված՝ Շիրակի մարզի Գյումրի քաղաքի Շիրակացի և Խորենացի փողոցների վերանորոգումը ներառվել է 2025թ-ին ՀՀ Շիրակի մարզ կատարված ՀՀ վարչապետի այցելությունների ընթացքում ձեռք բերված պայմանավորվածությունների հիման վրա, ՀՀ կառավարության 21․08․2025թ․ թիվ 1183-Ն որոշմամբ 2025թ-ին իրականացվելիք մասի համար հատկացվել են ֆինանսական միջոցներ և ընդունվել և վճարվել են 110,553,424 դրամի կատարված շինարարական աշխատանքները:


	ՀՀ արդարադատության նախարարություն
	14.05. 2026թ

	
	№/27.1.1/24699-2026

	«Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու, պետական գույքի ապամոնտաժման աշխատանքներ կազմակերպելու, գնման պայմանագրերում փոփոխություններ կատարելու և գնման պայմանագրերը լուծելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.	Նախագծի նախաբանից անհրաժեշտ է հանել Հայաստանի Հանրապետության Սահմանադրության 154-րդ հոդվածի 2-րդ մասի, Հայաստանի Հանրապետության քաղաքացիական օրենսգրքի 163-րդ հոդվածի 2-րդ մասի և 467-րդ հոդվածի, «Գնումների մասին» ՀՀ օրենքի 25-րդ հոդվածի 1-ին մասի 2-րդ կետի հղումները՝ նկատի ունենալով, որ այդ դրույթներով Նախագծով նախատեսվող որոշումն ընդունելու վերաբերյալ լիազորող նորմեր չեն սահմանվում։ 
Այս առումով անհրաժեշտ է հաշվի առնել «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթները, որոնց համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	







Չի ընդունվել։
Ներկայացված առաջարկությունների 1-ին կետը ուղղակիորեն հակասում է նույն առաջարկությունների 1-ին կետին, նկատի ունենալով, որ առաջարկությունների 1-ին կետում նշված առաջարկությունը նախագծի նախաբանից  Հայաստանի Հանրապետության Սահմանադրության 154-րդ հոդվածի 2-րդ մասի, Հայաստանի Հանրապետության քաղաքացիական օրենսգրքի 163-րդ հոդվածի 2-րդ մասի և 467-րդ հոդվածի, «Գնումների մասին» ՀՀ օրենքի 25-րդ հոդվածի 1-ին մասի 2-րդ կետի հղումները հանելու դեպքում կվերանա նաև գույքի ապամոնտաժման վերաբերյալ որոշում կայացնելու ՀՀ կառավարությանը լիազորող նորմը, քանի որ  Հանրապետության Սահմանադրության 154-րդ հոդվածի 2-րդ մասով սահմանված է, որ Կառավարությունը կառավարվում է պետական սեփականությունը, իսկ Հայաստանի Հանրապետության քաղաքացիական օրենսգրքի 163-րդ հոդվածով սահմանված է, որ Սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը: Տնօրինման իրավունքը գույքի ճակատագիրը որոշելու իրավաբանորեն ապահովված հնարավորությունն է: Սեփականատերն իրավունք ունի իրեն պատկանող գույքի նկատմամբ, իր հայեցողությամբ, կատարել օրենքին չհակասող և այլ անձանց իրավունքներն ու օրենքով պահպանվող շահերը չխախտող ցանկացած գործողություն, այդ թվում` իր գույքը որպես սեփականություն օտարել այլ անձանց, նրանց փոխանցել այդ գույքի օգտագործման, տիրապետման և տնօրինման իրավունքները, գույքը գրավ դնել կամ տնօրինել այլ եղանակով, իսկ 467-րդ հոդվածով  սահմանվում է հանգամանքների էական փոփոխության կապակցությամբ պայմանագրի լուծմանը, ըստ որի Հանգամանքների, որոնցից ելել էին կողմերը պայմանագիրը կնքելիս, էական փոփոխությունը հիմք է պայմանագրի փոփոխման կամ լուծման համար, եթե այլ բան նախատեսված չէ պայմանագրով կամ չի բխում դրա էությունից: Հանգամանքների փոփոխությունն էական է համարվում, եթե դրանք այնքան են փոփոխվել, որ եթե կողմերը կարողանային դա ողջամտորեն կանխատեսել, նրանց միջև կկնքվեր էականորեն տարբեր պայմաններով պայմանագիր կամ ընդհանրապես պայմանագիր չէր կնքվի:  
Այսինքն, նախաբանում վերոհիշյալ հղումները ներառվել են նկատի ունենալով որոշման նախագծով կարգավորման ենթակա հարաբերությունները (կամուրջի ապամոնտաժում, պայմանագրի լուծում)։
Իսկ «Գնումների մասին» ՀՀ օրենքի 25-րդ հոդվածի 1-ին մասի 2-րդ կետի հղումը նշվել է այն տրամաբանությամբ, որ պայմանագրի լուծման տարբերակը ընդունվել է հիմք ընդունելով վերոհիշյալ հոդվածով գնման առարկայի փոփոխման արգելքը։ 


	2.	Նախագծի վերնագրում նշված է՝ «ՊԵՏԱԿԱՆ ԳՈՒՅՔԻ ԱՊԱՄՈՆՏԱԺՄԱՆ ԱՇԽԱՏԱՆՔՆԵՐ ԿԱԶՄԱԿԵՐՊԵԼՈՒ (․․․) ՄԱՍԻՆ», սակայն Նախագծի նախաբանում  առկա չէ Կառավարության կողմից պետական գույքի ապամոնտաժման աշխատանքներ կազմակերպելու մասին որոշում ընդունելու վերաբերյալ լիազորող նորմ։ Հաշվի առնելով վերոգրյալը՝ Նախագծի վերնագիրն անհրաժեշտ է վերանայել։
	Ընդունվել է։ Վերնագիրը խմբագրվել է։

	3.	Նախագծի նախաբանում հղում է կատարված Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57-րդ և 57.1-րդ կետերին, որոնց համաձայն սահմանված են գնման պայմանագրի փոփոխման դեպքերը։ 
Այս առումով անհրաժեշտ ենք համարում անդրադառնալ ՀՀ ֆինանսների նախարարի 2023 թվականի ապրիլի 17-ի N 1 պաշտոնական պարզաբանմանը, որի համաձայն՝ «Պայմանագրում կատարվելիք այն փոփոխությունը, որի արդյունքում նախատեսվում է փոխել կարգով սահմանված պայմանագրի հիմնական պայման կամ փոփոխություն կատարելը սահմանափակված է կարգի 56-րդ կետով, պատվիրատուն դրանք կարող է իրականացնել ՀՀ կառավարության առանձին որոշմամբ թույլտվությունը ստանալու դեպքում: 
Սույն դեպքում պետք է նկատի ունենալ նաև, որ եթե  ապրանքների, աշխատանքների և ծառայությունների գնման գործընթացները սկսվել կամ դրանց արդյունքում պայմանագրերը կնքվել են.
 - մինչև 02.11.2022թ., ապա կնքված պայմանագրերում ինչպես կարգի 56-րդ կետով սահմանափակված, այնպես էլ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումն ընդունվում է հիմք ընդունելով կարգի 57-րդ կետը.  
- 02.11.2022թ.-ից սկսված, ապա կնքված պայմանագրերում կարգի 56-րդ կետով սահմանափակված փոփոխություններ կատարելու թույլտվություն տալու մասին ՀՀ կառավարության առանձին որոշումն ընդունվում է հիմք ընդունելով կարգի 57.1 կետը, իսկ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումը՝ կարգի 57-րդ կետը:»։
Հաշվի առնելով վերոգրյալը և նկատի ունենալով, որ Նախագծի 4-6-րդ կետերով նախատեսվող դրույթները վերաբերում են 2024 և 2025 թվականներին կնքված պայմանագրերին, առաջարկում ենք Նախագծի նախաբանում հղում կատարել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 57․1-ին կետին։
	Չի ընդունվել։
Նախաբանում Հայաստանի Հանրապետության կառավարության 2017 թվականի մայիսի 4-ի N 526-Ն որոշման (այսուհետ՝ Որոշում) N 1 հավելվածի 57-րդ և 57.1-րդ կետերին հղումները կատարվել են հիմք ընդունելով, որ Որոշման 57․1 կետը վերաբերում է Որոշման 56-րդ կետից բացառություններ անելուն կամ դրանք չկիրառելուն, իսկ 57-րդ կետը նախաբանում նշվել է ապահովելու որոշման նախագծի 3-րդ կետի կարգավորումը։

	4.	Նախագծի նախաբանից առաջարկում ենք հանել «օրենքի» բառերից առաջ կիրառված «ՀՀ» հապավումները՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումը։
	Ընդունվել է, փոփոխությունը կատարվել է։

	5.	Նախագծի 2-րդ կետով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը, կողմերի համաձայնությամբ, լուծելու Մ-3, ՀՀ սահման-Մարգարա-Վանաձոր-Տաշիր-ՀՀ սահման միջպետական նշանակության ավտոճանապարհի կմ65+383 հատվածում գտնվող ուղեանցի հիմնանորոգման համար «Կամուրջշին» փակ բաժնետիրական ընկերության հետ 2025 թվականի մայիսի 14-ին կնքված թիվ ՏԿԵՆ-ԲՄԱՇՁԲ-2025/20Շ-1 պայմանագիրը:
Այս առումով հարկ է նշել, որ Նախագծի նախաբանում որպես լիազորող նորմ վկայակոչված են Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված N1 հավելվածի 57-րդ և 57․1-ին կետերը, որոնց  համաձայն՝ «57․ Պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը:
57․1․Յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:
Սույն կետը չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից:»։
Այս առումով հարկ է նկատել, որ վերոնշյալ լիազորող նորմերը վերաբերում են Հայաստանի Հանրապետության կառավարության կողմից պայմանագրի կողմերից անկախ գործոնների ազդեցությամբ պայմանագրի փոփոխման դեպք սահմանելուն, մինչդեռ, Նախագծի 2-րդ կետով սահմանվում է գնման պայմանագիրը կողմերի համաձայնությամբ լուծելու վերաբերյալ դրույթ: Նշվածի կապակցությամբ հարկ է ընդգծել, պայմանագրի փոփոխումն ու պայմանագրի լուծումը տարբեր գործընթացներ են, պայմանագրի լուծումը պայմանագրի փոփոխում չի կարող համարվել: Այս առումով անհրաժեշտ է նկատի ունենալ նաև Հայաստանի Հանրապետության քաղաքացիական օրենսգրքի 30-րդ գլխի իրավակարգավորումները պայմանագիր փոփոխելու և լուծելու վերաբերյալ:
Հաշվի առնելով վերոշարադրյալը՝ գտնում ենք, որ Նախագծի 2-րդ կետով նախատեսվող կարգավորումը չի բխում բովանդակությունից, ուստի անհրաժեշտ է նշված դրույթը վերանայել կամ Նախագծի նախաբանում վկայակոչել այն օրենսդրական ակտը, որը ներառում է Նախագծի 2-րդ կետով նախատեսվող կարգավորմանը համապատասխան լիազորող նորմեր։  
Միաժամանակ, Նախագծի 2-րդ կետով նախատեսվող կարգավորման կապակցությամբ անհրաժեշտ է նկատի ունենալ Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված N 1 հավելվածի 33-րդ կետի 9-րդ ենթակետի կարգավորումը, որի համաձայն՝ Պայմանագրով (նախագծով) սահմանվում է նաև, որ՝ պայմանագիրը չի կարող փոփոխվել կողմերի պարտավորությունների մասնակի չկատարման հետևանքով կամ ամբողջությամբ լուծվել՝ կողմերի փոխադարձ համաձայնությամբ՝ բացառությամբ Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցման դեպքերի: Ընդ որում, պայմանագրի կողմերի պարտավորությունների մասնակի չկատարման կամ ամբողջությամբ լուծման կողմերի փոխադարձ համաձայնությունն անհրաժեշտ է ձեռք բերել՝ նախքան Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցումը:
	Չի ընդունվել։
Քանի որ պետական գնման շրջանակներում կողմերի համաձայնությամբ պայմանագրի լուծման վերաբերյալ դրույթը սահմանված է միայն Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված N1 հավելվածի 33-րդ կետի 9-րդ ենթակետով, որում հստակ սահմանվում է, որ պայմանագիրը չի կարող փոփոխվել կողմերի պարտավորությունների մասնակի չկատարման հետևանքով կամ ամբողջությամբ լուծվել՝ կողմերի փոխադարձ համաձայնությամբ՝ բացառությամբ Հայաստանի Հանրապետության օրենսդրությամբ սահմանված կարգով տվյալ գնումը կատարելու համար անհրաժեշտ ֆինանսական հատկացումների նվազեցման դեպքերի: Իսկ տվյալ դեպքում պայմանագիրը կնքվել է «Գնումների մասին» ՀՀ օրենքի 15-րդ հոդվածի 6-րդ մասի հիմքով և մինչ օրս այդ պայմանագրի կատարման համար ֆինանսական միջոցներ չեն հատկացվել և հետևաբար, հնարավոր չէ որևէ նվազեցումներ կատարելու։ Այդ պատճառով նախագծի նախաբանում հղում է կատարվել  Հայաստանի Հանրապետության կառավարության 2017 թվականի մայիսի 4-ի N526-Ն որոշմամբ հաստատված N1 հավելվածի 57-րդ կետին։


  

	6.	Նախագծի 7-րդ կետում «հրապարակման օրվանը հաջորդող օրվանից» բառերն անհրաժեշտ է փոխարինել «հրապարակմանը հաջորդող օրվանից» բառերով։
	Ընդունվել է։

	ՀՀ վարչապետի աշխատակազմ
	

	Ներկայացված որոշման նախագծի 4-րդ, 5-րդ, 6-րդ կետերով նախատեսվում է թույլատրել ՀՀ տարածքային կառավարման և ենթակառուցվածքների նախարարությանը՝ կատարել պայմանագրով նախատեսված որոշ աշխատանքների փոխարինում այլ բնութագրեր ունեցող աշխատանքներով՝ չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 3-րդ ենթակետի պահանջները։	Այս առումով հարկ է նկատի ունենալ, որ «Գնումների մասին» օրենքի 25-րդ հոդվածի նախկին խմբագրության համաձայն՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը: 2025 թվականի հոկտեմբերի 24-ի ՀՕ-336-Ն օրենքի համաձայն՝ պայմանագրով նախատեսված ապրանքների, աշխատանքների և ծառայությունների բնութագրերի փոփոխման դեպքերը և կարգը սահմանում է Հայաստանի Հանրապետության կառավարությունը: Նույն օրենքի անցումային դրույթների համաձայն՝ օրենքի պահանջները չեն տարածվում մինչև սույն օրենքն ուժի մեջ մտնելը սկսված և չավարտված գնման գործընթացների վրա: Նշված օրենքը ուժի մեջ է մտել 2025 թվականի նոյեմբերի 12-ին: Հաշվի առնելով վերը նշվածը, գտնում ենք, որ նախագիծը չի համապատասխանում «Գնումների մասին» օրենքի պահանջներին:
	Ընդունվել է ի գիտություն։ 

    Կարծում ենք, որ «Գնումների մասին» ՀՀ օրենքի (նախկին խմբագրությամբ) պահանջների հետ հակասություն չկա նկատի ունենալով հետևյալը․
  «Գնումների մասին» ՀՀ օրենքի (նախկին խմբագրությամբ) 3-րդ բաժնով սահմանվում են Գնում կատարելու ընթացակարգերը և դրանց կիրառման պայմանները: Նշված գլուխը ներառում է 18-25 հոդվածները: 
«Գնումների մասին» ՀՀ օրենքի 18-րդ հոդվածի 1-ին մասի 2-րդ կետի համաձայն՝ գնում կատարելու ընթացակարգերից է նաև մրցույթը, իսկ 6-րդ մասի համաձայն՝ գնման ընթացակարգի արդյունքում կնքվում է պայմանագիր:
Այսինքն գնման ընթացակարգը ավարտվում է պայմանագրի կնքմամբ:
Օրենքի 25-րդ հոդվածով սահմանվում են գնման ընթացակարգի մրցութային ձևի կիրառման ժամանակ որոշակի գործողությունների իրականացմանը, այդ թվում, արգելմանը, մասնավորապես՝ հոդվածի 1-ին մասի համաձայն՝ մրցակցային գնման ձևերի կիրառման ժամանակ առանձին բնութագրեր ունեցող գնումները մեկ գնման գործընթացի շրջանակներում կարող են բաժանվել չափաբաժինների և նույն մասով սահմանվում են այդ՝ չափաբաժինների բաժանման գործընթացում կիրառվելիք արգելքների, դրանք են՝ մեկ գնման առարկան առանձին չափաբաժինների բաժանելու արգելքը` մրցակցային գնման ձևի կիրառումից խուսափելու նպատակով և սահմանված պայմանագրով նախատեսված ապրանքների, աշխատանքների և ծառայությունների բնութագրերի փոփոխման արգելքը:
Վերը նշվածից հետևում է, որ նշված արգելքները վերաբերում են կիրառված գնման ընթացակարգի կազմակերպման ընթացքում իրականացվող գործողություններին կամ դրանց արգելմանը, որոնք կիրառելի չեն նշված ընթացակարգի արդյունքում կնքված պայմանագրով կողմերի ստանձնած իրավունքների և պարտավորությունների նկատմամբ:
Բացի այդ, նախագծով առաջարկվում է փոխարինել ոչ թե գնման առարկայի բնութագիրը այլ կատարվելիք աշխատանքները այլ բնութագիր ունեցող աշխատանքներով։ Այս մասով առկա է նաև ՀՀ ֆինանսների նախարարության 28․02․2025թ․ թիվ 03/26-1/4098-2025 գրությամբ ներկայացված պարզաբանումը։ 
Վերը նշվածը եզրահանգումը հաստատվում է նաև ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետով, որի 3-րդ ենթակետով թույլատրվում է արդեն իսկ կնքված պայմանագրով նախատեսված ապրանքների, աշխատանքների կամ ծառայությունների փոխարինումն այլ բնութագրեր ունեցող ապրանքներով, աշխատանքներով կամ ծառայություններով, որոնք միասին գումարային արտահայտությամբ չեն գերազանցում պայմանագրի գնի տասնհինգ տոկոսը:



